Халық экспедициясы бастау алды
2019 жылғы 28 қараша                                                 Нұр-Сұлтан қаласы

[image: C:\Users\Yusupova\Desktop\ФОТО\ФОТО 5 СЕССИЯ\28.11.19. пирамида\11-2.jpg]Бейбітшілік және келісім сарайында Қазақстан халқы Ассамблеясының ұйымдастыруымен өтетін «Тұңғыш Президент жолымен» халық экспедициясы» жобасының басталғандығы жарияланды. Қазақстан халқы Ассамблеясының Мәжілістегі депутаттық топ мүшелері осы салтанатты іс-шараға қатысты.
Жиынға Қазақстан Республикасының Мемлекеттік хатшысы Қ.Көшербаев, Қазақстан халқы АссамблеясыТөрағасының орынбасары – Хатшылық меңгерушісі Ж.Түймебаев, Қазақстан Республикасы Парламенті Мәжілісі Төрағасының орынбасары В.Божко, Қазақстан халқы Ассамблеясының Мәжілістегі депутаттық тобының жетекшісі С.Абдрахманов, Парламент депутаттары, белгілі мемлекет және қоғам қайраткерлері,бірқатар мемлекеттік органдардың басшылары, Қазақстан халқы Ассамблеясыныңмүшелері, өңірлерден келген меценаттар, демеушілер, қайырымдылық ұйымдары мен қорлар, этномәдени бірлестіктер мен үкіметтік емес ұйымдардың өкілдері, жастар және БАҚ қатысты. 
[image: C:\Users\Yusupova\Desktop\ФОТО\ФОТО 5 СЕССИЯ\28.11.19. пирамида\13.jpg]Форум аясында Қазақстан халқы Ассамблеясының «Тұңғыш Президент жолымен» халық экспедициясы» жобасы таныстырылды. Ассамблеяның 25 жылдығының қарсаңында қолға алынған осы жоба Елбасының тәуелсіз Қазақстанды құру мен дамытудағы ерен еңбегін дәріптеуге, насихаттауға арналғандығы туралы айтылды. 
[bookmark: _GoBack]Экспедиция үш бағыт бойынша жүзеге асырылады.  2020 жылдың ақпан айында Елбасының туған жерінде – Алматы облысы Қаскелең ауданы Шамалған ауылынан басталады. Халықтық экспедицияның екінші бағыты [image: C:\Users\Yusupova\Desktop\ФОТО\ФОТО 5 СЕССИЯ\28.11.19. пирамида\12,,,.jpg]еліміздің әрбір өңірінде болады, Елбасы Нұрсұлтан Назарбаевтың өмір жолындағы маңыздылығы жоғары кезеңдер мен жол тармақтарын қамтиды. Халықтық экспедиция жолға шығатын үшінші бағыт халықаралық маршрут болмақ. Елбасы тағдырында маңызды рөл атқарған адамдармен кездесіп, сұхбаттасып, экспедиция кезеңінде күнделік жүргізіліп отырады. Экспедиция қорытындысы Тұңғыш Президенттің туған күні қарсаңында ұйымдастырылатын халықаралық конференцияда жарияланатыны және белсенді қатысушылардың Қазақстан халқы Ассамблеясының«Халық бірлігін нығайтуға қосқан үлесі үшін» сыйлығымен марапатталатыны жөнінде айтылды. 
Жұртшылық осы бастамаларға ізгі ниеті мен ынтымақты қолдауын білдірді.  

